
familiers, & bds amis. Les Montaguets, les Souri-
quois, & les Eteminquois. Pour les Etechemins, &
Souriquois i’en fuis tefmoin, car i’ay demeuré parmy
eux, pour les Montaguets i’en ay ouy parler. Quant
aux autres peuples, il n’y a point de fiance. Aufiiles
Francgois ne les hantent, que pour defcouurir leurs
rinages, & encores s'en font-ils mal trouués, horfmis
Champlain en fes dernieres defcouuertes contremont
la grade riuiere, qui ne s’en plaint point.

Ceft’amitié & fidelité defdits peuples enuers les
Frangois a paru remarquablement apres noftre def-
route faicte par les Anglois, ainfi qu'ouyrez. Car
eux l'ayants {ceu s’en vindrét a nous de nuid, [35]
& nous cofoloyét au mieux qu’ils pouuoyent, nous
prefentits leurs cauots, & leur peine pour nous con-
duire olt nous voudrions. Ils nous offroyent encores,
que s’il nous plaifoit de demeurer auec eux, ils
eftoyent trois Capitaines Betfabes, Aguigueou & Af-
ticou: defquels vn chacun prédroit pour fa part dix
de noftre troupe, (puis que nous reftions trente,) &
nous nourriroit iufques & I’an {uiunant, quand les na-
uires Frangoifes arriueroyent a la cofte, & qu’en
cefte facon nous pourrions repaffer en noftre pays
fans tober aux mains de mefchats Ingrés. Car ainfi
appellét-ils pour dire les Anglois. Ce n'eftoyent
point mines, ou pieges a nous furprendre: car vous
entendrés cy apres le bon traictement qu'ils firent au
P. Enemond, & a fa troupe, & 2 Port Royal durant
trois hyuers, qu’'on a eu bon [36] befoin d’eux, on les
a experimenté fideles & fecourables. Que {i leur
deffein euft efté de nous. mesfaire, les belles & op-
portunes occafions ne leur ont pas manqué.



